
GOUVÈNÈ CUOMO AP FÈ PWOMOSYON SERI PÈMI AVANTI AVI NYS POU CHAS, PÈCH AK VIZIT NAN 

PAK ETA NEW YORK  

Li Prezante Nèf Nouvo Modèl Plak Imatrikilasyon ki Gratis Sèlman pou Sila yo kap Achte Lesepase Avi 

nan Lane 2014 

Eta a ap Voye 1 Milyon Lèt pou Enfòme Moun ki Genyen Plak Tanporè Kounye a 

 

Gouvènè Andrew M. Cuomo jodi a te prezante Seri Pèmi Avanti Eta New York yo kap bay Nouyòkè ak 

vizitè chans pou yo achte pèmi avi pou pèche, chase ak vizite Pak Eta New York, nan kad efò li pou 

ogmante opòtinite pou spò ak lwazi, pou sipòte fanatik aktivite anplennè epi stimile touris atravè eta a. 

Nan kad efò pwomosyon sa, Gouvènè a te prezante Plak Imatrikilasyon Avanti Anplennè New York ki 

genyen nèf nouvo modèl plak – tankou plak imatrikilasyon I [love] NY HUNTING, I [love] NY FISHING, ak I 

[love] NY PARKS – ki gratis pou sila yo kap achte nouvo pèmi avi pou chas, pèch oubyen pak nan lane 

2014 la. Klike la a pou wè nouvo plak yo. 

 

Anplis, rezidan New York ki jwenn pèmi avi pral gen chans pou resevwa yon Pèmi Avanti, ki ba yo 

posiblite pou yo regwoupe tout pèmi lwazi yo ak avantaj yo nan Lisans Chofè Eta New York yo, yon 

inisyativ Gouvènè a te prezante pou premye fwa nan Diskou sou Eta Eta li a mwa pase. W ap jwenn Pèmi 

Avanti a ak plak yo sou pòtay pèmi eta a ki òganize yon lòt jan: www.licensecenter.ny.gov. 

 

Pou fè pwomosyon dènye òf sa yo, Eta a pral lanse yon kanpay mesaj pibliposte epi voye yon milyon lèt 

pou enfòme moun ki jounen jodi a gen pèmi lwazi pou yon ti bout tan. Klike la a pou wè yon modèl lèt 

la. 

 

“Nan kad efò san rete nou pou fè pwomosyon New York kòm premye destinasyon pou moun amatè 

aktivite anplennè ak spòtif, n ap lanse Seri Pèmi Avanti Avi NYS yo ki pral pèmèt Nouyòkè chase, peche 

epi jwi gwo pak eta nou yo pou rès vi yo,” te deklare Gouvènè Cuomo. “Nan kad pwogram sa, n ap kreye 

nouvo Pèmi Avanti a pou li ka vin pi fasil pou Nouyòkè ki gen lesepase avi sa yo vwayaje epi jwi aktivite 

anplennè atravè eta a, ansanm ak nouvo Plak Imatrikilasyon Avanti espesyal ki gratis jounen jodi a pou 

tout moun ki enskri pou yon pèmi chas, pèch oubyen pak ane sa. Ak inisyativ sa, n ap devlope sektè 

touris eta a menm pi lwen epi kreye dyòb pou kominote nan tout eta a. Epi sak pi enpòtan, nou kontan 

anpil pou n ofri Nouyòkè ak vizitè chans pou yo jwi ak dekouvri bèl nati Empire State la pou lavi.” 

“Moun ki renmen rete anplennè souvantfwa patisipe nan plizyè aktivite spò tankou chas ak pèch,” te 

deklare Delege Depatman Pwoteksyon Anviwonman, Joe Martens. “Pèmi Avanti a pèmèt moun ki gen 

nouvo pèmi avi pou chase, pèche ak mete pyèj soti jis avèk lisans chofè yo olye plizyè dokiman. Sa se 

yon lòt egzanp angajman Gouvènè Cuomo pou fè li pi fasil pou touris ak Nouyòkè pran plezi yo epi jwi 

bèl nati.” 

 

“Ak tout bagay sa yo ki gen pou fèt nan rezo bèl pak nou an, Empire Passort la ofri yon jwisans avi ki 

pèmèt fanmi ak zanmi kreye souvni pou tout vi yo,” te deklare Rose Harvey, Delege, Biwo Pak, Lwazi ak 

Pwoteksyon Istorik. “Fè yon envestisman kounye a epi w ap gen 335.000 ak tè, 2.000 mayl pis, plaj, sant 

dekouvèt lanati ak lòt aktivite nan pak pou jwi ak pran plezi avi. Manm Lifetime Empire Passport pral gen 

posiblite pou yo soti pou kont yo oubyen mennen fanmi ak zanmi nan esperyans lan. 

 

Seri Pèmi Avanti Avi New York pral ofri anpil avantaj pou kominote spòtif la ak amatè lanati yo tankou: 

 

• Pèmi Chas Avi: $535 pou ti ak gwo jibye  

Yon pèmi chas avi pèmèt moun ki gen li a chase atravè plizyè milyon ak tè sovaj koupe souf nan 

New York, anmenm tan lap pèmèt ekonomize lajan pèmi chak ane a. 

 

• Pèmi Pèch Avi: $460  

Yon pèmi pèch avi bay yon moun posiblite pou l peche tout lavi li nan plis pase 70.000 mayl rivyè 

ak kouran dlo ak plis pase 7.000 lak ak ma dlo anmenm tan lap pèmèt ekonomize lajan pèmi 

chak ane.  

 

• Paspò Empire Avi: $750 ak òf espesyal  

Achte yon sèl fwa nouvo Paspò Empire Avi a ki pa gen dat espirasyon, epi jwi forè yo, bòdmè yo 

ak bò lak yo nan pak eta New York pou ane kap vini yo pandan tou wa p ekonomize lajan pèmi 

chak ane a. Paspò Empire Avi a te anonse nan Diskou Gouvènè a sou eta Eta a. Anplis, kòm yon 

bonis espesyal gratis yon sèl fwa, achtè pral kapab chwazi nan nenpòt nan aktivite annapre yo: 

yon semèn kanpin gratis, yon tou gòf pou kat moun gratis, oubyen yon kat kado State Parks 

$100.  

• Plak Imatrikilasyon Avanti: Plak imatrikilasyon Avanti pral gratis pou moun kap achte nouvo pèmi avi 

nan lane 2014 la, san bliye yon renouvèlman plak gratis. Genyen nèf bèl modèl plak pou montre 

angajman chasè, pechè ak vizitè nan pak pran pou tout lavi yo.  

• Pèmi Avanti NYS: Moun ki gen pèmi spò avi, Paspò Empire Avi, ak Sètifika Sekirite pou Fè Bato NY gen 

opòtinite pou yo regwoupe pèmi yo nan yon sèl dokiman, lisans chofè Eta New York yo. Lisans lan pral 

gen sou li imaj tankou: yon sèf ak pwason pou moun ki gen pèmi spòtif avi; yon flèch pou chas ak ak; yon 

pat bobcat pou aktivite mete pyèj; yon kòn poud pou chajman nan bouch; yon mouyaj pou yon sètifika 

sekirite bato; ak yon fèy erab pou Lifetime Empire Passports. 

 

Pou achte yon lesepase avi oubyen aprann plis sou òf sa yo, ale sou www.licensecenter.ny.gov.  

 

Direktè Egzekitif Parks & Trails New York, Robin Dropkin, te di konsa, “Nou menm Nouyòkè renmen 

aktivite anplennè. Sa pi bon fason pou selebre lanmou nou pase achte pas avi popu pak espektakiltè ak 

pakèt kote sovaj epi montre pasyon nou pou aktivite anplennè tout kote nou ale ak nouvo Outdoor 

Adventure License Plates. Anplis, lè moun jwi bèl nati a, sa bon pou ekonomi an—aktivite lwazi anplenn 

pote plis pase $11 milya nan ekonomi eta a chak ane—epi sa bon pou sante nou.” 

 

Jason Kemper, Prezidan Konsèy Konsiltatif Fon Pwoteksyon an, te di konsa, “Nou apresye anpil sipò 

Gouvènè a ap bay deplizanpli pou aktivite spòtif gason ak fanm. Avèk modènizasyon pèmi, posiblite pou 

plizyè milyon moun rantre epi fè reparasyon enpòtan sou rezo elvaj nou an, diminisyon frè, 

senplifikasyon dokiman pèmi nan nouvo plak Avanti jounen jodi a, Gouvènè Cuomo montre yon lòt fwa 

ankò angajman li pouogmante aktivite chas, pèch ak mete pyèj atravè eta a. Aktivite spòtif ponpe plizyè 

milya dola chak ane nan ekonomi nou an epi nou apresye efò san rete Gouvènè a pou fè New York vin 

yon premye destinasyon pou sektè nou an.” 

 

Erik Kulleseid, direktè egzekitif Alliance for New York State Parks, yon pwogram Open Space Institute la, 

te di konsa, “Gouvènè Cuomo kontinye ap montre lidèchip estraòdinè nan sipò lap bay pak eta a. 

Rekonesans li bay valè pak yo kòm destinasyon lwazi ak kiltirèl; anviwonman salklas san parèy; ak motè 

ekonomik reyon an ap ede transfòme ak remanbre yon rezo pak eta a ki te gen gwo pwoblèm. Dènye 

egzanp angajman sa se plak imatrikilasyon avanti yo ki ofri yon nouvo fason pou fè pwomosyon vizit nan 

pak ak lòt tè eta a. 

 

Aktivite lwazi ak spò reprezante yon gwo valè ekonomik nan tout Eta New York. Dapre Congressional 

Sportsmen’s Foundation, spòtif gason ak fanm te depanse $4,95 milya nan chas ak pèch nan New York 

nan lane 2011 epi sipòte plis pase 56.000 dyòb atravè eta a. Anplis, depans spòtif gason ak fanm nan 

New York te ponpe $623 milyon nan taks onivo eta ak lokal nan lane 2011. Biwo Pak, Lwazi ak 

Pwoteksyon Istorik Eta New York ap fè antretyen ak fè fonksyone 179 pak ak 35 espas istorik eta a ki 

resevwa 60 milyon moun chak ane. Yon etid lotre jou la, Parks & Trails New York te bay fè, te jwenn New 

York State Parks ponpe $1,9 milya dola nan aktivite ekonomik chak ane, epi sipòte 20.000 djòb. 

